PKR.nr.133/2015

NE EMER TE POPULLIT

GJYKATA THEMELORE NE PRIZREN, Departamenti pér té Mitur, né trupin
gjykues pér té mitur té pérbéré nga gjyqtarja Kymete Kicaj, si kryetare e trupit gjykues, gjyqtarit
profesionist Skender Cocaj, gjyqtaréve porot Adnan Zhéllta, Sadife Arénliu dhe Arife Begaj
anétaré, me sekretaren juridike — procesmbajtésen Besnike Morina, né Iéndén penale kundér té
akuzuarit Sh. S. nga fsh., Komuna e Suharekés, pér shkak té dy veprave penale — kegpérdorim
seksual i personave nén moshén (16) gjashtémbédhjeté vjet, nga neni 235 paragraf 1 nénparagraf
1.1 té KP-sé, i akuzuar sipas aktakuzés sé Prokurorisé Themelore né Prizren PP.nr.185/2015, té
dt.30.07.2015, pas mbajtjes sé shqyrtimit gjygésor né seancé jo publike, né prezencén e Prokurorit
té Shtetit Nazan Shero, té akuzuarit Sh. S. dhe mbrojtésit té autorizuar té tij av. E. K., zyrtares nga
Njésia pér Mbrojtjen e Viktimave — Shemsa Sagdati, pérfagésuesi i palés sé démtuar M. B. — av. Sh.
B. dhe pérfagésuesi i palés sé démtuar Sh. K. — av. R. K., me daté 24.06.2016, mori dhe publikisht
shpalli kété:

AKTGIYKIM
| akuzuari:

SH. S., nga i ati M., e éma H., e lindur M., i lindur mé daté ..., né fsh., Komuna e
Suharekés, tani me banim né Suhareké, i martuar, baba i njé fémiu, ka té kryer shkollén e larté, i
gjendjes sé mesme ekonomike, shqiptar — shtetas i Republikés sé Kosovés.

Né bazé té neni 364 paragraf 1 nén paragraf 1.3 té KPP-sé.

LIROHET NGA AKUZA

l. Se me daté 09.06.2015, pas orés 20:00, né Suhareké, né motelin “V. A.”, kryen aktin
seksual me personin nén moshén gjashtémbédhjeté vjet, né até ményré pas takimit té tij
me té démtuarat Sh. K. dhe M. B. né diskotekén e tij “D. M.” né Suhareké, dhe pas
marréveshjes rreth takimit, shkon né fshatin R. né hotelin “V. A., dhe duke shfrytézuar
situatén e pa mbrojtur dhe moshén e tyre, hyné né dhomén e té démtuarave dhe né
prezencé té démtuarés M. B., kryen aktin seksual me té démtuarén Sh. K. e lindur me

Késodore kishte pér té kryer vepren penale — keqpérdorim seksual i pérsonave nén
moshén (16) gjashtémbédhjeté vjet, nga neni 235 paragraf 1 nén paragraf 1.1 té KP-sé.

Il. Se me daté, kohé dhe vend si né dispozitivin nén | duke shfrytézuar situatén e pambrojtur
dhe moshén e té démtuarave, té pas kyerjes sé aktit seksual me té démtuarén Sh., kryen
aktin seksual edhe me té démtuarén M. B., e lindur me ....

Késodore kishte pér té kryer veprén penale — kegpérdorim seksual i pérsonave nén
moshén (16) gjashtémbédhjeté vjet, nga neni 235 paragraf 1 nén paragraf 1.1 té KP-sé.

* Nga se nuk éshté provuar se i akuzuari i ka kryer dy vepra penale — keqpérdorim
seksual i personave nén moshén (16) gjashtémbédhjeté vjet, nga neni 235 paragraf 1 nén
paragraf 1.1 té KP-sé.

« E démtuara M. B., nga fsh., K. Suaharekés dhe e démtuara Sh. K., nga fsh., K.
Suhareké, pér realizimin e kérkesés pasurore juridike udhézohet né kontest civil.

» Shpenzimet e procedurés bien né barré té mjeteve buxhetore té késaj gjykate.

Arsyetim

Historiku procedural

Prokuroria Themelore né Prizren — Departamenti pér té Mitur, ka parashtruar késaj gjykate
aktakuzé PP.nr.185/2015, té dt.30.07.2015, kundér té akuzuarit Sh. S. nga fshati, Komuna e
Suharekés, pér shkak té dy veprave penale — keqpérdorim seksual i pérsonave nén moshén (16)
gjashtémbédhjeté vjet, nga neni 235 paragraf 1 nénparagarf 1.1 t& KP-sé.

Gjykata Themelore né Prizren — Departamenti pér té Mitur, duke vepruar né kété céshtje
penale caktoi dhe mbajti shqyrtimin fillestar me daté 12.08.2015, kurse i akuzuari u deklarua i
pafajshém, pér dy veprat penale — kegpérdorim seksual i personave nén moshén (16)
gjashtémbédhjeté vjet, nga neni 235 paragraf 1 nénparagraf 1.1 té KP-sé, pas mbajtjes sé shqyrtimit
fillestar para shqyrtimit té dyté mbrojtési i té akuzuarit av. S. M., me daté 26.08.2015, paraqiti
propozim pér hudhjen e aktakuzés konform nenit 250 paragraf 1 nénparagraf 1.4 té Kodit té
Procedurés Penale té Kosovés, ngase né kété ¢éshtje nuk ka prova té mjaftueshme pér té mbéshtetur
dyshimin e bazuar miré se i pandehuri ka kryer veprat penale pér té cilat akuzohet.

Gjykata caktoi shqyrtimin e dyté me daté 14.09.2015. Pas shqyrtimit té kérkesés pér
hudhjen e aktakuzés té parashtruar nga mbrojtési i autorizuar i té akuzuarit i éshté dhéné mundésia
Prokurorit té Shtetit té pérgjigjet me shkrim apo gojarisht.

Prokurori i Shtetit né seancén e shqyrtimit té dyté ka kérkuar qé kérkesa pér hudhjen e
aktakuzés té refuzohet si e pabazuar dhe lidhur me kété céshtje té zhvillohet shqyrtimi gjygésor.
Gjykata duke vepruar konform dispoziatve té KPP-sé dhe rrjedhés sé késaj ¢éshtje pas ndérmarrjes
sé gjitha veprimeve ligjore ka kaluar né fazén e shqyrtimit gjyqésor.

Shagyrtimi gjyqésor, provat e administruara né shgyrtimin gjyaésor,

Né shqyrtimin gjyqésor i akuzuari ka ngelur prané deklarimit t¢ méparshém lidhur me fajin
duke mos pranuar fajésiné lidhur me veprat penale pér té cilat ngarkohej sipas aktakuzés sé
lartcekur, dhe shqyrtimi gjygésor ka vazhduar me prezentimin e provave dhe até:



- Deklarimi i déshmitares R. K., dhéné né shqyrtimin gjygésor né seancén e datés
18.11.2015.

- Shigimi i CD me deklarimin e té démtuarés Sh. K. dhéné né Stacionin Policor me dt.
17.06.2015, dhe ingizimin e deklaratés sé té démtuarés M. B. dhéné né Stacionin Policor né Prizren
18.06.2015.

- Leximi né ekstraktin e lindjes pér Sh. K. Iéshuar né Prizren me dt 29.07.2015 me nr. serik

- Shigimi né kopjen e pasaportés pér té démtuarén M. B. Iéshuar nga MPB me numér ...

- Leximi i raportit té ekzaminimit mjekésor léshuar nga Departamenti i Mjekésisé Ligjore né
Prishtiné me numér té referncés DML: MP15-038, té datés 24.06.2015, pér té démtuarén Sh. K..

- Leximi i raportit té ekzaminimit mjekésor Iéshuar nga Departamenti i Mjekésisé Ligjore né
Prishtiné me numér té referncés DML: MP15-039, té datés 24.06.2015, pér té démtuarén M. B.

- Leximi i procesverbalit t&¢ mundésisé hetuese té veganté PPr.nr.146/2015 té dt.26.06.2015,
marrja e deklaratés nga e démtuara M. B..

- Leximi i procesverbalit t&¢ mundésisé hetuese té veganté PPr.nr.146/2015 té dt.29.06.2015,
marrja e deklaratés nga e démtuara Sh. K.

- Deklarimi i déshmitarit Sh. M. dhéné né shqyrtimin gjygésor né seancén e datés
23.12.2015.

- Dégjimi i déshmitarit F. Sh. dhéné né shqyrtimin gjygésor né seancén e datés 23.12.2015.

- Deklarimi i déshmitarit M. H. dhéné né shqyrtimin gjygésor né seancén e datés
23.12.2015.

- Dégjimi i déshmitarit A. H. dhéné né shgyrtimin gjygésor né seancén e datés 29.01.2016.
- Dégjimi i déshmitarit M. K. dhéné né shgyrtimin gjygésor né seancén e datés 29.01.2016.
- Deklarimi i déshmitarit F. C. dhéné né shqyrtimin gjygésor né seancén e datés 29.01.2016

- Deklarimi i déshmitarit Sh. B. dhéné né shqgyrtimin gjygésor né seancén e datés
29.01.2016.

- Leximi i shkresés zyrtare té IPK-sé, té dt.16.02.2016, me numér té referencés
160216/LK.

- Leximi i raportit té IPK-sé, me nr. IPK/DH/83/15/VP té dt. 19.06.2015.

- Dégjimi i déshmitares S. A. dhéné né shqyrtimin gjygésor né seancén e datés 13.05.2016.



Deponimet e déshmive nga té démtuarat dhe déshmitarve tjeré.

Nga déshmité e deponuara lidhur me kété géshtje penale fillimishté do té paragitet déshmia
e té démtuarés M. B. dhéné né seancén e mundésisé sé veqganté e cila ka deklaruar se natén kritike
me 09.06.2015 po mbahej mbrémja e semimaturés e gjeneratés sé saj por e njejta ka qené e
pérjashtuar nga procesi mésimor dhe drejtori i shkollés ku ajo kishte ndjekur mésimet nuk e kishte
lejuar pér té marré pjesé né até mbrémje té organizuar nga shkolla si e papérshtatshme pér shkak té
sjelljeve té méparshme té saj, andaj ajo kishte shkuar né njé kafiteri né Suhareké e gé quhej "D.
M.", mé pas ajo ka cekur se aty éshté takuar me Sh., e cila e kishte filluar bisedén me té duke e
pyetur se ku e ke bleré kété fustan, pastaj Sh. i kishte théné "se a ikim nga shtépia dhe jetojmé sé
bashku, se e kam njé banesé né Suhareké por momentalishté aty éshté duke géndruar tezja ime" mé
pas ato ishin larguar né “D. M.” né drejtim t€ motel “V. A.” me géllim pér ta kaluar natén atje.
Métutje né déshminé e saj ka shtuar se né até motel kané marré njé dhomé té pérbashkét dhe derén
e kané léné té hapur, ndérsa té nesérmen (gé i bie té jeté data 10 gershor 2015) ka théné se ka
ardhur Sh., pér té cilin ka théné se nuk e ka njohur mé paré, dhe nuk e ka ditur se kush e ka thirré
Sh. qé té vij aty. E démtuara M. ka theksuar se posa Sh. ka hyré né dhomén e tyre té atij moteli ku
ishin duke fjetur ai menjéheré ka réné né shtrat me to gjegjésishté éshté futur né mes té dyjave dhe
éshté kthyer kah ana e Sh. té njejtén ka filluar té pérgafoj e mé pas edhe té kryej maredhénie
seksuale ndérsa kjo éshté larguar pak sa duke u ulur né njé karrike afér derés sé banjos, ka shtuar se
Shefkiu pasi qé e ka kryer aktin seksual me Sh. té njejtés ia kishte dhéné 20 euro, ndérsa mé pas
kryen aktin seksual edhe me kété. Pas késaj Sh. i kishte pércjellé gé té dyjat me veturé gé nuk ishte
e tij, sipas té demtuarés vetura kishte ngjyre hiri t¢ mbyllté dhe i kishte I1éné né njé rrugicé afér "B.".

Ndérsa né stacionin policor pérveq atyre gé éshté cekur mé larté aty kishte mohuar té keté
pasur marredhénie seksuale me Sh. thoté se ai ka pasur marrédhénie seksuale vetém me Sh., né
tregimin e saj ajo pérshkruan né térési pér té gjitha ditet e kaluara jashté shtépive té tyre, duke béré
me dije se kané géndruar sé bashku me Sh. né vazhdimési té shogéruar me meshkuj té ndryshém
népér disa motele kryesisht né rrethin e Suharekés, ajo i ikén rréfimit pér té treguar se a ka pasur
marrédhénie seksuale me ndonjérin prej atyre meshkujve me arsyetim se ajo iu éshté dukur tepér e
re pér té pranuar ndokush qgé té keté marrédhénie me té.

E démtuara Sh. K. ka deklaruar se jeton né Itali me familjen e saj, dhe né Kosové kishte
ardhur pér té kaluar disa javé pushimi, ku kishte géndruar tek gjyshja dhe gjyshi i saj né fshatin ...,
pasi kishte géndruar disa dité vendos té largohet nga shtépia me pretekst se kinse do té shkoj tek
dajté e saj né Shtimje, ajo vérteté nuk Kishte shkuar té dajté por kishte dalur né Suhareké dhe mé
pas géndron né kafiterin "D. M." ku aty njoftohet me M., mé tej ka shtuar se me dt. 09.06.2015 sé
bashku me M. kané shkuar né motel "V. A." ku kané marré dy dhoma té veganta dhe se ato kané
fjetur até naté aty, por nuk iu ka ardhur askush né asnjérén dhomé, ka cekur se Sh. nuk e njeh, por e
ka pérmendur emrin e tij pér shkak se até naté kur i kishte zéné policia né motel "F." ka qené e
dehur dhe se ka pasur trysni nga njé zyrtare policore me emrin S. pér ta pérmendur emrin e Sh. gé
sipas saj i kishte théné "qite qét emér nése don me shpétu prej krejt késaj" andaj ka theksuar se
vetém e ka pérmend emrin e tij pa e njohur dhe i pa béré asgjé. Sh. mé tutje ka deklaruar se pergjaté
téré atyre diteve sa ka géndruar jashté shtépisé ka géndruar népér motele té ndryshme sé bashku me
M., ndérsa shpenzimet i ka hequr M. por ka mohuar se gjaté kétyre ditéve té jeté shfrytézuar
seksualisht, nga ndokush.

Ndérsa né stacionin policor kishte deklaruar pothuajse té gjitha kéto gé ka cekur edhe né
seancén e mundésisé hetuese té vecanté pérveq se ka dhéné njé version ndyshe sa i pérket té
akuzarit Sh. pér natén kritike ku ka cekur se éshté vérteté se né motel "V. A." até naté (09.06.2015)

ka ardhur Sh. i cili ka pasur marrédhenie seksuale me M., ndérsa ka cekur se mua vetém mé ka
prekur né trup duke cituar "mé ka prekur né vende ku prekin meshkujt".

Déshmitarja R. K., né seancén e shqyrtimit gjygésor ka deklaruar se Sh. e ka vajzé té djalit
se ajo kishte ardhur nga Italia gjaté muajit Qershor, si¢ ka cekur déshmitarja "pér té mé béré hyzmet
mua", ka vazhduar déshminé e saj duke cekur se pas géndrimit disa dité né shtépi Sh. e kishet
pyetur se a té shkoj te dajté dhe me lejen e tyre kishte dalé nga shtépia ka theksuar se i kujtohet se
ka gené dité e marte dhe deri ditén e diel Sh. nuk ishte kthyer né shtépi, té dielén déshmitarja ka
théné se ka gené te motra e saj né Suhareké, dhe pérderisa po géndronte te motra e kishte thirré djali
nga Itali (babai Sh.) e i kishte théné shkoni merrne vajzén se éshté te njé motel duke mos e ditur se
pér cilin motel béhej fjalé dhe krejt né fund i bie ndérmend se emri i motelit ishte "V. F." ashtu e
kishin informuar até, dhe menjéheré ka cekur se ka shkuar ta lajmroj policing, ku pas pak minutave
policia e kishte sjellur né stacion Sh. por e kishin ndaluar pér disa oré, e mé pas e kishin dérguar né
shtépi, ka cekur se edhe njéheré tjetér ka ardhur policia dhe i ka marré pér ta intervistuar Sh. né
Prizren, se kjo e ka pritur né njé zyre ndaras nga ajo e ku merrej né pyetje Sh., dhe né fund ka shtuar
se mé askush nuk na ka ardhur né shtépi, dhe nuk ka dégjuar kurré pér Sh. S.

Déshmitari Sh. M., ka deklaruar se punon né motel "V. F." dhe ai motel &shté proné e babait
té tij, pér natén kritike deklaron se ka gené né orar té punés dhe se i kujtohet miré, se até naté ka
ardhé njé veturé BMW e bardhé me targa té regjistrimit té€ Zvicrrés, se vozitésin e atij automjeti e ka
njohur se kush ka gené me té nuk ka mundur ta shoh sepse xhamat e veturés kané qgené té errét dhe
nuk ka mundur ti vérej, por nuk ka mohuar se até naté né motel kané gené té démtuarat Sh. dhe M.,
se njerén prej tyre ka ardhur me pas policia dhe e ka marré, ndérsa ka théné se Sh. S. asnjéheré nuk
e ka paré né motelin e tij pér heré té paré e ka takuar né Gjykaté.

Déshmitari F. Sh., ka deklaruar se ka punuar si recepsionist né motel "V. A.", se punon me
ndrrime (turne), njeri ndrrim fillon prej orés 07:00 t&€ méngjesit deri né ora 19:00 té mbrémjes,
ndérsa ndrrimi tjetér fillon nga ora 19:00 deri ora 07:00 e méngjesit, i kujtohet se me dt.09.06.2015
ka gené né ndrrimin e natés, dhe até naté kané patur vetém katér musafir, ndér ta kané gené edhe dy
vajza té reja, té cilat i kishte sjellur njé veturé e gé i kishte I&né me largé nga moteli, ato kérkuan njé
dhomé ndérsa thané se nuk kishin para pér ta paguar, né konsultim me shefin (M. K.) atyre ua
kishte lejuar gé té marrin njé dhomé té pérbashkét pa paguar me supozim se mund ti sjellin nesér
paraté, pak me voné ato kishin kérkuar edhe ushgim por edhe pér ushgim nuk kishin pasur para,
andaj déshmiatri ka theksuar se mé jané dhimbsur dhe ua kam paguar dy pica, se késhtu nuk ka
vepruar asnjéheré mé paré pér mysafirét e motelit por kéto nga gé kané gené té reja, ua ka
mundésuar, po ashtu ka shtuar se até naté atyre vajzave nuk ju ka ardhur askush e as té nesérmen
deri sa e kishte dorézuar nderrimin kolegut té tij né ora 07:00 e méngjesit, mé tej ka théné se té
akuzuarin Sh. S. e njeh nga se shefi i tij e ka shok dhe vetém njéheré e kishte paré né motel ku
kishte ardhur sé bashku me shefin e tij, dhe asnjéheré nuk ka sjellur ndonjé vajzé né até motel.

Déshmitari M. H., né shgyrtimin gjygésor ka deklaruar se ka punuar njé kohé si recepsionist
né motel "V. A.", ndérsa duke iu referuar natés kritike ka cekur se ka gené né ndrrimin e pasdites,
se até naté né orét e vona né motel kishin ardhur M. me Sh. sé bashku me A. B. dhe F. S., se ato
kané marré dy dhoma, ndérsa pagesén e ka béré F., ato e kané kaluar natén né até motel, por nuk
kishte vérejtur nesé ndokush iu kishte ardhur atyre até naté ngase sipas tij moteli ka dy hyrje dhe
ekziston mundésia gé té hyj ndokush e t€ mos vérehet nga pérsoneli por ka treguar se né orét e
hershme té méngjesit até e kishte zéné gjumi dhe kur ishte zgjuar rreth orés shtaté te méngjesit ato
vajza kishin dalur nga dhomat e motelit, ndérsa pér té akuzuarin ka cekur se té njejtin e njeh vetém



si figuré, se ishte shok me shefin e tij dhe se vetém njéheré e kishte paré né motel dhe até kishte
ardhur se bashku me shefin pér té béré barazimin e pagesave.

Déshmitari A. H. ka deklaruar se punon né kafiterin "A." né Suhareké, se me té akuzuarin
éshté shogéruar gé nga shkolla e mesme dhe asnjéheré nuk i kané ndérpreré kontaktet, ndérsa natén
kritike rreth orés 19:30 - 20:00 ka cekur se jané takuar me Sh. né njé bastore sportive gé gjendet né
rrugén e R. se aty kané gené edhe disa shoké té tjeré F. C., M. K. dhe Sh. B., se aty kané géndruar
deri pas mesnatés, gjaté téré késaj kohe kané géndruar sé bashku gé té pestit mé pas ka theksuar se
ka shkuar né shtépi dhe nuk ka pasur mé kontakt até naté me Sh.

Déshmitari M. K., ka deklaruar se té akuzuarin e njeh gé nga e vitet 90-ta me té njejtin ka
shoqgéri t& miré, madje sé bashku kané mbajtur me gera edhe kafiteriné e quajtur "D. M.", duke
ndaré fitim pérgjysmé, poashtu ka cekur se ka né pronési té vetén edhe motel “V. A.”, gé gjenden
né rrugén e fshatit R., ndérsa pér natén kritike ka theksuar se jané takuar né lokalin e F. (bastore
sportive), diku rreth orés 20:00 ka ardhur Sh. sé bashku me Sh. B., sipas tij Sh. ia kishte kérkuar
gelsat e veturés gé ti dérgonte punétorét e “D. M.” né fshatin S., por Sh. i kishte théné “se po i
dérgojmé me veturén time”, késhtu qé ata dy kishin shkuar me veturén e Sh. “Golf 5”, karavan,
ngjyré hiri metalike dhe pas 30 minutave pérséri ishin kthyer aty, ku kishin vazhduar té pinin deri
pas mesnate, mé pas kishin shkuar né njé kafiteri tjetér né fshatin K. deri né orét e hershme té
méngjesit, dhe ishin ndalur né S. P. kishin ngréné ushgim rreth orés 05:00 - 06:00 ishin shpérndaré
népér shtépia. Ndérsa ka mohuar se até naté e kishte thirré puntori i tij nga motel villa aroma pér ta
pyetur se a do té lejoj gé té géndrojné pa pagesé dy vajza té reja duke precizuar se me dt.
12.06.2015 punétori i tij F. Sh. e kishte thirré né telefon dhe e kishte pyetur se a mund té lejoj
géndrimin e dy vajzave né motel pa pagesé, ku ka cekur se ka lejuar qé ato géndrojné pa pagaur
edhe pse nuk e ka ditur se kush jané apo nga jané, poashtu ka theksuar se njé gjé té tillé nuk e ka
lejuar asnjéheré mé paré, ndérsa Sh. nuk ka pasur dijeni se kéto vajza jané duke géndruar né até
motel.

Déshmitari F. C., ka deklaruar se me té akuzuarin njihet gé nga paralufta, me té njéjtin se
heré pas here kishte rastisur gé té luajné futboll apo edhe gé té pijné kafe ndonjéheré, ndérsa pér
natén Kritike rreth orés 20:00 ka deklarauar se jané tubuar né kafiterin e tij té quajtur “S. C.” né
Suhareké, fillimisht kishte ardhur M., ndérsa pas tij Sh., mé pas Sh. dhe i fundit kishte ardhur A.,
aty kané géndruar deri pas mesnate ku mé pastaj kishin shkuar né kafiteriné "A. C." né fshatin K., e
mé pas rreth orés 04:00 té€ méngjesit jané ndalur né restaurantin e "'S. P." né fshatin Sh. kané ngréné
ushgim dhe né méngjes rreth orés 06:00 jané shpérndaré népér shtépité e tyre, kété rrugétim e kané
béré me dy vetura njéra ishte e Sh. “Golf 5 karavan ngjyré hiri metalike dhe me veturén e M. e
tipit BMW ngjyré e bardhé, ndér té tjera ka shtuar se Sh. até naté ishte si gdo naté tjetér tek ai nuk
ka vérejtur fare asnjé ndryshim né sjellje apo né disponim, se ata téré kohén até naté kané géndruar
sé bashku dhe nuk e ka paré nése pér pak kohé éshté larguar apo jo Sh.

Déshmitari Sh. B., né seancén e shqyrtimit gjygésor ka dekalruar se me Sh. ishte njohur
gjaté kohés sé luftés, me té njéjtin Kishin gené né té njéjtin njésit ushtarak, se me té éshté takuar
edhe pas clirimit se ndonjéheré kishin piré kafe sé bashku, ndérsa pér natén kritike ka deklaruar se
kishte shkuar rastesishté né kafiteriné F. dhe aty kishin gené edhe shokét tjeré duke piré andaj
kishte vazhduar té géndroj me ta, ndérkohé Sh. ia kishte kérkuar gelsat e veturés sé M. pér ta
dérguar dikend né fshatin S., por ka cekur "se uné i thashé té dérgoj me veturén time™ pastaj sé
bashku me Sh. i kishin dérguar dy punétore té disco metit né fshatin S., e mé pas ishin kthyer
pérséri né Suhareké ku Sh. e kishte pérséri né lokal te F. ndérsa vet kishte shkuar gé té pijé njé kafe
me njé shok tjetér né kafiterin “5.” aty afér lokalit t¢ F., me até shok kishte géndruar vetém 30

minuta dhe mé pas iu kishte bashkangjitur shogérisé sé méparshme, deri pas mesnate kishin
géndruar né até lokal, mandej kishin shkuar né fshatin K. né kafietrin "A. C." deri né ora 04:00,
pastaj né restaurantin e “S. P.” kishin ngréné méngjes dhe rreth orés 06:00 té méngjesit té datés
10.06.2015 ishin shpérndaré népér shtépité e tyre.

Déshmitarja S. A., ka deklaruar se Sh. e njeh gé kur kané filluar té punojné si zyrtar policor
nga viti 2003, se kané punuar né té njéjtin Stacion Policor né Suhareké, se me té njéjtin kané pasur
raporte té mira kolegiale, mé tutje thekson se ka gené né orar té punés né mes té datave 16 dhe 17
gershor 2015, ka gené né turnin e pasdites gé fillon nga ora 23:00 deri né ora 07:00 e mengjesit, mé
tutje ka deklaruar se até naté posa kishte marré ndrrimin, né stacion kishte ardhur njé ankuesé me
emrin R. K. e cila kishte lajméruar se vajza e djalit té saj me emrin Sh. K. gjendej né motel "V. F.",
dhe kérkonte gé té shkonte patrolla e policisé né até motel dhe ta merrte vajzén nga aty, me té marré
informaten déshmitarja tregon se e njofton eprorin e saj rreshterin A. K., i cili i urdhéron zyrtarét
policor gé menjéheré té vepronin dhe té shkonin né até motel pér té verifikuar vendondodhjen e asaj
vajze gé kérkonte ankuesja, mé pas déshmitarja ka théné se sé bashku me zyrtarin policor S. G.
kemi shkuar né até motel dhe kemi vértetuar se aty gjendej Sh. K. se bashku me njé pérson fshati G.
B. N., dhe i kemi marré gé té dy i kemi sjellé né Stacion dhe kemi njoftuar sérish rreshterin se vajza
gé kérkonte ankuesja ishte e mitur dhe kemi kérkuar nga ai qé té njoftohen njésitet pérkatése gé
merren me kéto raste, ndérsa té démtuarén Sh. e kemi vendosur né njé zyre té vegante né Stacion
Policor né Suhareké, dhe pér deri sa ishim duke géndruar né koridor té stacionit sé bashku me
rreshterin A. K. dhe disa polic tjeré Sh. hap derén e zyres ku ishte e vendosur dhe drejtohet duke na
théné “se né kété rast éshté i involvuar edhe njé polic"”, atéheré sqaron déshmitarja se i thoté asaj
"hyn mbrenda se nuk di ti asgjé" Sh. i kishte théné "po e di ai polic e ka emrin Sh. dhe nése ti nuk
ndérmerré asgjé, uné do ti tregoj djalit té hallés gé éshté polic hetues né Prizren" pas kétij
prononcimi té té démtuarés déshmitarja tregon se rreshteri mé ka kérkuar gé té pérpiloj njé raport
me shkrim té cilin edhe e kam pérpiluar dhe ua kam dorézuar organeve gjegjése, ndérsa té
démtuarén thoté ta kété trajtuar si krejt rastet tjera té késaj natyre, me té njéjtén kishte zhvilluar
vetem njé bisedé té liré pa praniné e askujt tjetér, vetém sa pér ta getésuar, dhe mé pas diku pas orés
02:00 pas mesnate me veturé zyrtare e kané dérguar né shtépiné e babait té saj gjegjésisht tek
prindrit e babait té saj né fshatin B., mé tutje déshmitarja ka cekur se duke pasur parasysh se pér
kété rast ka gené i njoftuar edhe rreshteri A. K. nuk e kam njoftuar as IPK e as njésitin policor pér
trafikim me genie njerézore ngase konsideroj se ka gené detyré e rreshterit qé ta béj kété.

Vlerésimi i déshmive dhe provave tjera

Trupi gjykues me kujdes té veganté ka trajtuar déshminé e té démtuarés M. B., pér faktin se
e njéjta kishte edhe njé histori tjetér po thuajse té ngjajshme me kété. Gjaté dhénies sé déshmisé sé
saj shpeshéheré ajo ngatérrohej me faktet kruciale té ¢céshtjes duke mos ditur té gjej fillin e tregimit
té nisur, pér deri sa né polici kishte deklaruar se natén kritike Sh. kishte pasur marrédhenie vetém
me Sh., né mundésiné hetuese té veganté thoté se ka pasur edhe me té marrédhénie seksuale,
deklarimi i saj se até naté né motel morém vetém njé dhomé dhe e lam derén té hapur duke mos
dhéné arsye bindese se pérse e kané Iéné derén e dhomés se hapur, té nesérmen thoté se ka ardhur
Sh. né ora 09:00 e méngjesit, por nuk ka ditur té sgaroj se si e dinte Sh. se ato jané pikérishté né até
dhomé moteli, kush e ka thirrur até, pasi gé thoté se uné nuk e kam thirré, ka mundési ge ta keté
thirré Sh. Andaj duke pasur parasysh zbrastésité, divergjencat, dhe hamendésimet gé ka paragitur
kjo e démtuar, déshmia inkrimuese e saj nuk mund té konsiderohet e besueshme.



Poashtu edhe déshmia e té démtuarés Sh. K. ka shumé mangési, ajo ndryshe e paraget rastin
gjaté marrjes né pyetje né polici e ndryshe deklaron né mundésiné hetuese té vecanté, pérderisa né
polici pohon té jeté ngacmuar seksualisht nga i akuzuari Sh. S., né mundésiné hetuese té vecanté,
ndryshon mendimin dhe deklaron se até nuk e ka njohur kurré mé paré, se me té nuk ka pasur asgjé,
madje as M. thoté se nuk ka pasur me té marrédhénie seksuale, por kérkon qgé té lirohet Sh. edhe pse
ate nuk e njihte fare pra vrehej gartazi se e njéjta tani po merrte pozicion mbrojtés ndaj té akuzuarit,
andaj né vlerésimin e besueshmérisé sé njé déshmitare me njé personalitet té till&, déshmia e saj nuk
mund té trajtohet pa ndérlidhje me kéta faktor, siq jané faktin e té genurit minorene, pastaj ikja nga
shtépia, géndrimi disa ditor népér motele dhe e shogéruar nga meshkuj té ndryshém, té gjitha kéto
rrethana jané marré parasysh gjaté vlerésimit té déshmisé sé saj dhe né bazé té té gjithé ketyre
indikatorve déshminé saj e béjné jokredibile.

Nga déshmia e déshmitares R. K., nuk mund té nxjerrte ndonjé element inkriminues pér té
akuzuarin por nga déshmia e saj mund té vértetohet vetém fakti se e démtuara Sh. K., ishte larguar
nga shtépia gjyshérve té saj pér disa dité me arsyetim se po shkonte te dajté e saj, dhe se natén
kritike e kishte gjetur policia pikérishté né até motel ku i kishte théné edhe djali i saj pérkatesisht
babai i Sh., e pér té cilén informaté i’u éshté drejtuar policisé.

Megenése déshmité e déshmitaréve F. Sh., Sh. M. dhe M. H., pothuajse jané identike né
pérmbajtjen e tyre, gjykata i ka trajtuar bashkarisht gé té tri déshmité, po té krahasohen déshmia e
déshmitarit F. Sh. dhe e déshmitarit M. H. vérehen diskrepanca té médha né deklarimet e tyre,
ndérsa e pérbashkéta e kétyre déshmive éshté se qé té tre punojné si recepsionisté, F. dhe M. té
motel “V. A.”, ndérsa Sh. punonte té motel “V. F.”, asnjéri nga ta nuk e kishte paré té akuzuarin
Sh. me ndonjé femér né kéto dy motele té cekura mé larté, gé té tre thané se nuk marrin shenime pér
té gjithé personat gé géndrojné né kéto motele, por marrin vetém regjistrimin e veturave, gé té tre
pohuan se viktimat Sh. K. dhe M. B. kané géndruar né kéto motele, madje né motel “V. A.” ato nuk
kishin paguar fare, ndérsa né motel “F.” pagesén e kishte béré njé person mashkull ge ishte né
shogéri me kéto femra, andaj si té tilla kéto déshmi nuk japin ndonjé té dhéné lidhur me ndonjé
veprim inriminues pér té akuzuarin.

Poashtu edhe déshmité e déshmitaréve M. K., F. C., Sh. B. dhe A. H., gjykata i ka vlerésuar
bashkarishté pér faktin se déshmité e tyre pothuajse jané identike. Sé pari duhet theksuar faktin se té
gjithé kéta déshmitaré jané shokeé té ngushté té té akuzuarit, andaj éshté e kuptueshme qé déshmité e
tyre ishin té orientuar né mbrojtjen e té akuzuarit, té njejtit kané paraqitur pothuajse né ményré té
njéjté natén e dt.09.06.2015, me disa detaje mospérputhése me deklarimet e njéri tjetrit pér deri sa
njéri deklaronte se Sh. u largua pér pak nga lokali ku ishin duke géndruar tjetri thoshte se pér asnjé
moment nuk u largua Sh., pra vrehej miré tendenca e tyre pér ta béré mé bindése alibiné e paraqitur
nga i akuzuari, gjykata konkludon se éshté e pritshme se déshmité e kétyre déshmitaréve té ishin
favorizuese pér té akuzuarin, andaj si té tilla nuk jua fali besimin, nga se me kéto déshmi nuk éshté
arritur té zbardhet asnjé rrethané relevante pér ceshtjen.

Déshminé e déshmitares S. A. trupi gjykues e vleréson né pérgjithési si objektive, nuk kishte
ndonje zbraztésiré né déshminé e saj, té gjitha ato gé ka paragitur né raportin me shkrim té njéjtat i
ka pérséritur edhe né shgyrtimin gjyqésor, ajo ka treguar se nuk kishte asnjé lloj mérie apo inati
ndaj té akuzuarit, se thjeshté né rastin konkret e ka kryer punén e saj si zyrtar policor, dhe né kété
rast ka vepruar si né qdo rast tjetér. Se ishte e démtuara Sh. K. ajo gé e hapi derén e zyres ku ishte
duke géndruar dhe pa e pyetur askush e pérmendi emrin e Sh. té involvuar né kété rast, kété e kané
dégjuar edhe disa kolegé tjeré gé ishin prezent e jo qé déshmitarja té keté béré trysni tek e démtuara



ge ta pérmendte emrin e Sh. Pra nga déshmia e saj nuk jep ndonjé té dhéné gé do ta mbéshteste
ndonjé veprim inkriminues té té akuzuarit.

Nga ekstrakti i lindjes pér té démtuarén Sh. K. léshuar né Prizren me daté 29.07.2015, me
numér serik E ..., vértetohet se e njéjta éshté e lindur me daté ....

Nga kopja e pasaportes pér té démtuarén M. B., léshuar nga MPB me numér P..., vértetohte
se e njéjta éshté e lindur me daté ....

Nga leximi i raportit té ekzaminimit mjekésor léshuar nga Departamenti i Mjekésisé Ligjore
né Prishtiné me numér té referencés DML: MP15-038, té datés 24.06.2015, pér té démtuarén Sh.
K., vértetohet se e njéjta fare nuk ka pranuar qé t’i nénshtrohet ekzaminimit mjekésor.

Nga leximi i raportit té ekzaminimit mjekésor Iéshuar nga Departamenti i Mjekésisé Ligjore
né Prishtiné me numér té referencés DML: MP15-039, té datés 24.06.2015, pér té démtuarén M. B.,
vértetohet se te e njéjta nuk jané konstatuar démtime trupore té jashtme. Né ekzaminimin
gjinekologjik mjeko-ligjor nuk jané konstatuar démtime né regjionin perineal dhe anal.

Nga shkresa zyrtare e IPK té dt. 16.02.2016, éshté vértetuar se té njéjtit nuk kané mundur té
sigurojné ingizime té shkarkuara nga kamerat e sigurisé né pompén e benzinés "S. P." pér daten
09/10.06.2015, per shkak se regjistrimet e video incizimeve mund té ruhen vetém dy javé.

Nga leximi i raportit té IPK-sé me nr. IPK/DH/83/15/VP té dt. 19.06.2015, vértetohet se té
njéjtit kané punuar rastin me dt. 19.06.2016 ndaj té dyshuarit Sh. S., zyrtar policor né SP Suhareké
pér shkak té dyshimit se i njéjti ka kegpérdorur seksualisht dy vajza té mitura dhe mé tej ky raport
pérmban veprimet e ndérmarruara hetimore nga ky organ.

Mbrojtja e paraqgitur nga i akuzuari Sh. S.

| akuzuari Sh. S. ka deklaruar se: ge nga viti 2000 ka punuar si zyrtar policor né Stacionin
Policor né Suhareké.Poashtu ka theksuar se si ortak me M. K. e kané mbajtur sé bashku Kafiteriné
"D. M." né gendrén zejtare né Suhareké edhe pse emrin e ka pasur disco, ajo né fakt ka gené njé
kafiteri e rendomte. Ka theksuar se nata kritike pra dt. 09.06.2015 pér té ka gené njé naté e
zakonshme, se até naté ka géndruar sé bashku me shokét e tij M., Sh., A. né bastoren sportive té
cilén e mbante F. C., se até naté u takuan ata rastésisht aty, dhe erdhen njéri pas tjetrit, pér vete
thoté té keté shkuar diku rreth orés 19:00 aty, ndérsa rreth orés 20:00 é&shté larguar nga aty pér ta
dérguar djalin e vllaut né fshatin S., se i ka kérkuar gelsat e veturés nga M. gé ta dérgoj me veturén
e tij, por Sh. i kishte thené se po e dérgojmé me veturén time, dhe ashtu kishte vepruar. Pastaj ka
théné se ishte kthyer pérséri né bastore, ndérsa Sh. e kishte njé puné diku tjetér pér disa minuta mé
pas pérséri ishte kthyer né bastore — biliardo, ndersa ka cekur se pérséri jam larguar nga bastorja
diku rreth ores 21:30 minuta kam shkuar né “D. M.” pasi gé njé numér i madh i nxénésve gé kishin
festuar semimaturén até dité kishin kérkuar qé pasi té pérfundojné mbrémjen e semimaturés té
vazhdojné ndején né “D. M.” andaj ju kishte kérkuar punétorve gé té punonin jashté orarit, aty ka
cekur se ka géndruar vetém 30 minuta, ka shtuar se aty e ka paré M. por nuk kishte nderruar asnjé
fjalé, ndérsa pér Sh. thoté se as nuk e ka njohur dhe pér heré té paré e kishte paré né seancén e
mundésisé hetuese té vecanté, mé tutje ka cekur se pérséri ka shkuar né té njéjtén bastore ku ishin
duke géndruar edhe shokét e lartcekur pér té vazhduar gé té luanin biliardo dhe té pinin diku deri
pas mesnate né ora 01:30, me tutje ka shtuar se jané larguar nga aty, pér vazhduar né njé lokal nate

me muziké té quajtur "A. C.", né fshatin K., aty kishin géndruar deri né orét e hershme té méngjesit,
diku rreth orés 04:30 minuta, e mé pas ndalen pér té ngréné ushqgim né restaurantin e pompés sé
benzinés sé quajtur "S. P." deri né ora 05:00 e me pas me veturen Sh. kishte shkyar né shtépiné e tij
ku thoté té keté fjetur deri né ora 11:00 té asaj dite. Ndérsa pér natén kur éshté gjetur Sh. K. ne
motel”V. F.” ka cekur se até naté kur ajo ishte derguar né Stacion koincidon té jeté aty edhe njé
qifté H. dhe A. D., té njohur té té akuzarit té cilét ishin aksidentuar po até naté dhe né Stacion po
prisnin gé té jepnin deklaratat e tyre, ata i kishin treguar té akuzuarit se até naté né Stacion e Kishin
dégjuar té démtuarén gé pérmendte emrin e tij gjersa ndaj saj po ushtronin dhune dhe presion. Té
nesérmen me daté 17.06.2015, i akuzuari thoté ta keté filluar ditén si zakonishté duke shkuar né
puné para kohe prej 30 minutave si qdo here tjeter, se né trotuar para stacionit ka takuar Rreshterin
A. K. dhe shefin e ndrrimit H. G. dhe i kishte pyetur se a kishte pasur digka gjaté natés, por ata i
kishin théné se nuk ka pasur asgjé, e mé voné dikur rreth orés 10:00 té té asaj dite até e Kkishte
thirrur shefi i operativés A. B. dhe e kishte njoftuar se kishte njé ankese pér té, por i akuzuari thoté
se nuk e kam marré seriozisht nga se edhe mé paré kishte pasur ankesa ndaj tij. Sipas versionit té té
akuzuarit ka gené njé grup i kolegéve qé nuk ka pasur raporte t€ mira me té, andaj ky grupacion
jané munduar disa heré qé té inskenojné raste té kundérligjshme ndaj tij, por gé kané rezultuar té
pasuskesshme, andaj ka theksuar se edhe né kété rast ky grupacion kané pasur ndikim te e démtuara
Sh. dhe e kané shtytur gé té pranoj kinse e kam kegpérdorur seksualisht.

Pérndryshe i akuzuari ka mohuar té keté keqpérdorur seksualisht té démtuarat e mitura Sh.
K. dhe M. B.

Deklarimet e paléve né fjalén pérfundimtare.

Prokurori i Shtetit né fjalén pérfundimtare ka deklaruar se duke u bazuar né rrjedhén e
shqyrtimeve gjygésore, dhe administrimin e provave né té cilat éshté vértetuar se i akuzuari ka
kryer veprat penale té kegpordorimit seksual té personave nén moshén (16) gjashtémbédhjeté vjet,
nga neni 235 paragraf 1 nénparagraf 1.1 té KP-sé. Provat té cilét kané vértetuar kryerjen e veprave
penale jané deklarimet e té€ démtuarave M. B. dhe Sh. K., t& dhéné né polici e té cilat edhe jané marr
me video-incizime, nga zyrtarja policore e trafikimit me genie njerézore né prezencén e mbrojtésit
té viktimave dhe zyrtarit nga gendra pér puné sociale, ku té dy té miturat kané pérshkruar ngjarjen e
dités kritike. Né deklarimet e tyre pohojné se mé dt.09.06.2015 kané gené né diskotekén “M.” e
pastaj natén kané shkuar né motelin “V. A.”, ku pas tyre — rreth orés 20:00 kishte shkuar edhe Sh., e
pér té cilin theksojné se éshté polic né Suhareké. Deklarata kéto qé né térési pérputhen mes veti.
Derisa mospérputhjet e deklarimeve ku e démtuara M. B. ka theksuar se Sh. ka kryer aktin seksual
me Sh. para syve té saj, derisa deklarimi i té démtuarés Sh. se Sh. ka kryer mardhénie seksuale me
M. — jané deklarime ku viktimat mundohen té fshehin faktin se kané pasur mardhénie seksuale duke
ia mveshur até njéra tjetrés, duke mos dashur té jené né pozita té viktimave edhe pérkundrejt faktit
ku e démtuara Sh. &shté shprehur “ndihem pak vitkimé.. se Sh. mé ka kegpérdorur duke mé prek né
trup — aty ku prekin meshkujt”. Kéto deklarime té té démtuarave jané marré me dt.17.06.2015 dhe
18.06.2015, periudha kohore mé e afért pas kryerjes sé veprés dhe para ndikimeve né té démtuara.
E qgé si té tilla jané mé té besueshme. Né deklarimin e té démtuarés M. B. dhéné né hetimin e
vecanté, ajo vérteton faktin se kané pasur mardhénie seksuale me Sh. gé té dyja. E njejta pérshkruan
edhe rrjedhén fillimisht té takimit me té akuzuarin Sh., e mé pas se ata kané shkuar né motelin “V.
A.” né fshatin R., dhe se né motel ka shkuar edhe Sh. Ka precizuar “nér sy meje kané bo mardhénie
seksuale”. E né vazhdim pohon se edhe me té ka kryer aktin seksual.

Né fund té deklaratés sé saj, ajo shprehet “du me dhon doréhegje lidhur me rastin”duke
shprehur déshirén gé té lirohet Sh.

Nisur nga fakti i deklarimit té saj ku ajo tregon se Sh. me té dy ka kryer marrédhénie
seksuale, kjo pasqyron gjendjen faktike té natés kritike, derisa fakti se don me dhon doréhegje duke
déshiruar qé i akuzuari té lirohet — tregon vetém déshirén e saj né drejtim té mbrojtjes sé té
akuzuarit Sh.

Né hetimin e vecanté e démtuara Sh. K. né térési mohon té gjitha ato qé ka dhéné né polici
dhe si i tillé éshté né vete kontradiktor.

- N& hetimin e vecanté ka deklaruar se nuk e njeh fare Sh., asnjéheré nuk e ka paré dhe
tash me e pa nuk do ta kishte njohur derisa,

- né polici ka pérmend Sh. né rastin e ngjarjes kritike — si polic né Suhareké, deklarim té
cilén e vérteton edhe déshmitarja S. A.,

- se né polici ka dhéné deklaraté nén ndikimin e alkoolit e né vazhdim ka precizuar se até
dité kur jané zéné nga polici nuk kané piré, nga rrjedhé se né momentin kur jané marré
né pytje né polici nuk kané gené nén ndikimin e alkoolit,

Né hetimin e vecanté ajo doné té térhiget nga deklarata e saj té cilén e ka dhéné né polici
duke shprehur se né polici nuk di se ¢cka kam deklaruar, heré duke u arsyetuar se kam gené nén
ndikimin e policéve, e heré se kam gené nén ndikimin e alkoolit.

Derisa nga shkresat e 1éndés rezulton se deklarat e té démtuarés Sh. K. dhéné né polici ka
gené prané njésitit té hetimeve té trafikimit me genie njerézore né Prizren nga ana e policit hetues
Sh. M., me video — incizimin, ku monitorues kané gené zyrtarja pér mirégenje sociale Rr. F. dhe
mbrojtési i viktimave té PSH — Prizren A. A., deklarime kéto té orientuar né drejtim té mbrojtjes sé
té akuzuarit Sh. S.

| akuzuari Sh. S. mohon né térési kryerjen e veprave penale dhe ¢do heré jep deklarime té
ndryshme. Né polici ka dhéné deklaraté ndryshe nga mbrojtja e tij né prokurori duke u arsyetuar se
nuk ka treguar té vértetén pér shkak té etikés sé punés qé kryen, nuk ka dashur ti pérmendi lokalet
me muziké ku kané shkuar mé dt.09.06.2015.

Né prokurori ka theksuar se mé paré nuk e ka njohur Sh. K., por se pér heré té paré e ka paré
né lokalin “D. M.”, derisa né shqyrtimin gjyqésor tani thekson “se pér heré té paré e kam takuar né
seancén e hetimeve té vecanté — kétu né gjykaté”.

Deklarimet e tilla té akuzuarit jané orientuar né drejtim té mbrojtjes sé tij dhe ikjes nga
pérgjegjésia penale juridike.

Deklarimet e déshmitaréve M. K., A. H., F. C. dhe Sh. B., nuk pérputhen né mes veti dhe né
anén tjetér edhe me deklarimin e té akuzuarit dhéné né prokurori sa i pérket kohés sé takimit té tyre.
Déshmitarét deklarojné se jané takuar né bastoren e F. C. rreth orés 19:00 — 20:00, derisa i akuzuari
né prokurori ka deklaruar se nga ora 20:00 ka gené né shogéri me shokét e tij né bastoren sportive,
derisa né shqgyrtimin gjygésor tani deklaron rreth orés 19:00 dhe rreth orés 20:00 me Sh. e kané
dérgu djalin e véllaut né fshatin S., tani thekson se rreth orés 21:30 minuta, derisa né deklarimet e
déshmitaréve té njejtit nuk pérmendin largimin e tij nga lokali dy heré gjaté natés kritike.

Mospérputhje té déshmitaréve kemi edhe rreth pretendimit té largimit té¢ Sh. dhe Sh. nga
lokali — pér ta dérguar punétorin e Sh. né shtépi, dhe né anén tjetér edhe me deklarimin e té
akuzuarit né prokurori ku ka theksuar se djalin e véllaut F. ka pas me e qu né shtépi pas kryerjes sé
punés né diskoteké, dhe meqé i njejti éshté lajméruar se po shkon me njé shok, ai nuk ka shkuar
fare né diskoteké, deklaraté kjo gé bie ndesh me deklarimin e tij né shqyrtimin gjygésor ku tani
pérmend se ka shkuar edhe né diskotekén e tij, ku ka géndruar rreth 30 minuta.

Né deklarimin e déshmitarés S. A. ajo ka treguar rastin e datés kur ankuesja R. K. ka
paraqitur rastin pér gjetjen e té démtuarés Sh. K., ku ka theksuar fjalét e pérdorura té démtuarés Sh.
né polici — “police, né kété rast éshté i involvuar njé polic.....se ai polic emrin ¢ ka Sh.”.

Andaj, duke u bazuar né kéto prova, i drejtohem trupit gjykues me propozim qé té akuzuarin
ta shpalli fajtor pér veprat penale kegpordorimi seksual té personave nén moshén (16)
gjashtémbédhjeté vjet, nga neni 235 paragraf 1 nénparagraf 1.1 té¢ KP-sé dhe té dénoj sipas ligjit
duke marr parasysh té gjitha rrethanat gé ndikojné né matjen e dénimit.

Pérfagésuesi i palés sé démtuar M. B. av.Sh. B., ka deklaruar se e mbéshtet fjalén
pérfundimtare té paragitur nga prokurori i shtetit dhe ka parashtruar kérkesé pasurore juridike pér
vlerén e sé cilés do té pércaktohen né kontest civil.

Pérfagésuesi i palés sé démtuar Sh. K. av. R. K. ka deklaruar se e mbéshtet fjalén
pérfundimtare té paraqitur nga prokurori i shtetit duke shtuar se né kété céshtje juridike penale ka
mjafté prova pér té vértetuar fajésiné e té akuzuarit dhe pér ta shpallur té njéjtin fajtor, gjithashtu ka
cekur se ka pasur indicje se té démtuarat kané gené té shtérnguara pér té térhequr deklarimet e tyre
e veganarisht e démtuara Sh. gé ka cekur se e falé té akuzuarin, njéherit ka parashtruar kérkesé
pasurore juridike pér vlerén e sé cilés do té pércaktohen né kontest civil.

Mbrojtési i té akuzuarit Sh. S. av. E. K. né fjalén pérfundimtare ka cekur se gjaté shqyrtimit
gjygésor me asnjé prove nuk éshté vértetuar se i akuzuari Sh. S., ti keté kryer veprat penale
kegpérdorimi seksual i personave nén moshén (16) gjashtémbédhjeté vjet, nga neni 235 paragraf 1
nénparagraf 1.1 t¢ KPRK-s&, pasi gé njé dyshim i tillé deri mé tani nuk éshté vértetuar, me asnjé
proveé reale dhe té besueshme.

Mbrojtési i té akuzuarit iu éshté referuar déshmive té té démtuarave Sh. K. dhe M. B., dhe
kontradiktoritetit té kétyre déshmive duke cekur mospérputhje té dukshme né deklarimet e tyre té
dhéna né stacionin policor dhe deklarimve té tyre té dhéna né mundésiné hetuese té vecanté. Ndérsa
duke analizuar déshminé e déshmitarve F. Sh., M. H. dhe Sh. M., mbrojtési i té akuzuarit ka cekur
se kéta déshmitaré né motelet ku kané punuar asnjéheré nuk ka gené dhe nuk ka sjellur ndonjé
femér, ndérsa pér déshmitarén R. K. ka cekur se né téré deklaratén e saj nuk e ka cekur dhe nuk e
ka implikuar té akuzuarin. Mbrojtési mé tutje ka elaboruar déshmité e déshmitaréve A. H., M. K., F.
C. dhe Sh. B. dhe ka konkluduar se kéta déshmitaré vértetojné alibiné se i akuzuari natén Kkritike
téré kohén ishte né shogéri me ta nga mbrémja deri né orét e méngjesit. Mbrojtési gjithashtu iu
éshté referuar deklaratés sé déshmitarés S. A. me theks té vecanté déshminé e késaj déshmitare e ka
paragitur jo kredibile dhe tendencioze. Né fund té fjalés sé tij pérfunditmare mbrojtési i té akuzuarit
ka cekur se nga gjitha provat e administruar éshté vetém njé deklaraté e té démtuarés M. B. andaj ka
propozuar gjykatés gé né rastin konkret éshté e pamjaftusheme qé vetém me njé deklaraté té merr
aktgjykim fajésues. Andaj ka cituar neni 3 t&¢ KPP-s&, se médyshjet lidhur me ekzistimin e fakteve
té réndésishme pér céshtjen ose pér zbatimin e ndonjé dispozite té Ligjit Penal interpretohen né
favor té té pandehurit dhe té drejtave té tij, sipas KPP dhe sipas Kushtetutés sé Republikés sé
Kosovés, dhe ka propozuar gé né bazé té té lartécekurave té akuzuarin Sh. S. ta liron nga aktakuza
konform nenit 364 paragraf 1 nénparagraf 1.3 té KPP-sé.

Vlerésimi i tezés sé paragitur nga Prokurori i Shtetit

Gjykata né ményré té vecanté ka vlerésuar edhe tezén e paragitur nga Prokurori i shtetit.

Aktakuza e prokurorit té shtetit substancialishté éshté bazuar vetém né deklaratat
kontradiktore té dy té démtuarave, e té cilat deklarata né fazen e mundésisé sé vecanté e
relativizojné tej mase ngjarjen pér té cilén ngarkohej zyrtari policor — i akuzuari Sh. S., ato
deklarata ishin né kundérshtim té ploté me njéra tjetrén, ndérsa deklarata inkriminuese e té
démtuarés M. B. e paragitur fillimisht ne polici, ajo déshminé e saj té dhéné né mundésiné hetuese
té vecanté e zhvesh nga argumentet kontekstuale konkrete.

Aktakuza mbeshtetet edhe né raportin e ekspertizés nga Deparatmenti pér Mjekési Ligjore,
por ky raport nuk ofron mé shumé se sa njé informaté jo shumé té réndésishme se gjaté
ekzaminimit te e démtuara M. B., nuk jané vérejtur démtime trupore té jashtme, dhe né
ekzaminimin gjinekologjik mjeko ligjor nuk jané konstatuar demtime né regjionin perineal dhe
anal. Ndérsa nuk jané mbledhur prova biologjike pasi gé e démtuara i éshté pastruar, etj..

Ndérsa e démtuara Sh. K. nuk ka pranuar fare ti nénshtrohet ekzaminimit gjinekologjik.

Rrjedhimisht me provat té tjera te analizuara si mé larté nuk éshté arritur té nxjerret ndonjé
pérfundim ge do té vente né pah ndonjé veprim inkriminues té té akuzuarit.

Pérfundimisht pas analizimit té fjalés pérfundimtare konkludohet se prokurori i shtetit né

kété céshtje penale né bazé té provave té ofruara nuk ka arritur té parages prova bindése gé do té
vértetonin se i akuzuari ka kryer kéto vepra penale pér té cilat e ngarkonte aktakuza.

Vlerésimi i mbrojtjes sé té akuzuarit dhe mbrojtésit té tij

| akuzuari gjaté rrjedhés sé procedurés éshté deklaruar i pafajshém, duke theksuar se rasti i
éshté montuar atij, nga pérsonat gé nuk ka pasur rasporte té mira kolegiale.

Mbrojtja e paragitur nga i akuzuari né shqyrtimin gjygésor nuk ka gené e ndérlidhur me
deklarimet tjera té tij té dhéna né procedurén hetimore, i akuzuari né procedurén hetimore jep njé
version tjetér té ngjarjes me até té paragitur né shqyrtimin gjyqgésor, por me arsyetim se pér shkak té
pozités sé tij si zyrtar policor nuk ka dashur té tregoj detajet se ku ka gené natén kritike gjegjésishté
géndrimin e tij né njé lokal nate.

Trupi gjykues vleréson se si do gé té jeté paragitur mbrojtja e té akuzuarit, éshté e
padiskutuar se mbi kénd bie barra e té provuarit konform parimeve fundamentale té KPP-s&, dhe té
nenit 6.2 t¢ KEDNJ andaj nuk éshté i detyruar gé i akuzuari té shfajésoj vetéveten por éshté detyré e
prokurorit té shtetit té vértetoj fajésiné e té akzuarit.

Mbrojtja e té akuzuarit dhe teza mbrojtése e paragitur nga avokati i tij E. K. kané gené né té
njejtén vijé, duke shtuar se nuk ka prova bindése se i akuzuari mund ti keté kryer kéto vepra penale,
andaj né mungesé té provave mbrojtja ka propozuar gé né kété rast té merret aktgjykim lirues.

Andaj gjykata vleréson se teza mbrojtése e mbrojtésit ishte e bazuar.

Té gjeturat e Gjykatés,

Gjykata gjen si té pakontestueshme faktet si né vijim:

13



Se té démtuarat Sh. K. dhe M. B. ishin nén moshén 16 vjet.
Se té njéjtat ishin njohur né kafiteriné “D. M.” né Suhareké.
Qe té dyja ishin larguar nga shtépité e tyre pér disa dité me radhé.

Se bashkarisht kishin vendosur gé natén kur u njohén gjegjésishté me dt. 09.06.2015, ta
kalonin né motel “V. A.”.

Dhe netét né vazhdim i kishin kaluar né motele té ndryshme kryesisht té rrethit té Suharekés
né shogéri té meshkujve té ndryshém, deri natén kritike ku té démtuarén Sh. e kérkuan familjarét e
saj pérmes policisé.

Por fakti se i akuzuari Sh. S. ka keqgpérdorur seksualisht té démtuarat e lartcekura, mbetet
vetém né suaza té dyshimit.

Andaj né bazé té té lartcekuarve trupi gjykues vleréson se nga administrimi i térésishém i
provave duke i vlerésuar secilén prové veq e veq dhe né ndérlidhje reciproke me njéra tjetrén nuk
éshté provuar akuza e Prokurorisé me té cilén pretendohej se i akuzuari Sh. S. ka kryer veprat
penale — kegpérdorim seksual i personave nén moshén (16) gjashtémbédhjeté vjet, nga neni 235
paragraf 1 nénparagarf 1. 1 té KP-sé, andaj né bazé té nenit 364 paragraf 1 nenparagraf 1.3 t&€ KPP-
sé e liroi té akuzuarin nga akuza.

Kérkesa pasurore juridike dhe shpenzimet procedurale

Vendimin me té cilén té démtuarat jané udhézuar né kontest civil gjykata e mori konform
nenit 463 paragraf 3 té KPP-sé.

Mbi shpenzimet procedurale u vendos duke vepruar konform nenit 454 paragraf 1 t&¢ KPP-

Sé.
Nga té cekurat mé larté u vendos si né shqiptim té kétij aktgjykimi.
GJYKATA THEMELORE NE PRIZREN
Departamenti pér té Mitur
PKR.nr. 133/2015, té dt. 24.06.2016
Procesmbajtése Kryetare e trupit gjykues
Besnike Morina Kymete Kicaj

KESHILLE JURIDIKE: Kundér kétij aktgjykimi palét e pakénaqura kané té drejté té
paragesin ankesé né afat prej 15 dite nga dita e pranimit té té njejtit, ankesa i drejtohet Gjykatés sé
Apelit né Prishtiné e népérmjet késaj Gjykate.

